
法界一相，繫緣法界，是名一行三昧 ... 《文殊師利所說摩訶般若波羅蜜經卷下》

法界一相，繫緣法界，是名一行三昧 ... 《文殊師利所說摩訶般若波羅蜜經卷下》
T08n0232_p0731a26(02)║ 文殊師利言：「世尊！云何名一行三昧？」 佛言：
T08n0232_p0731a27(04)║「法界一相，繫緣法界，是名一行三昧。若善男子、
T08n0232_p0731a28(02)║善女人，欲入一行三昧，當先聞般若波羅蜜，
T08n0232_p0731a29(02)║如說修學，然後能入一行三昧。如法界緣，不退不壞，
T08n0232_p0731b01(00)║不思議，無礙無相。善男子、善女人，
T08n0232_p0731b02(04)║欲入一行三昧，應處空閑，捨諸亂意，不取相貌，
T08n0232_p0731b03(03)║繫心一佛，專稱名字。隨佛方所，端身正向，
T08n0232_p0731b04(04)║能於一佛念念相續，即是念中，能見過去、未來、
T08n0232_p0731b05(03)║現在諸佛。何以故？念一佛功德無量無邊，
T08n0232_p0731b06(03)║亦與無量諸佛功德無二，不思議佛法等無分別，
T08n0232_p0731b07(01)║皆乘一如，成最正覺，悉具無量功德、無量辯才。
T08n0232_p0731b08(00)║如是入一行三昧者，盡知恒沙諸佛、法界，
T08n0232_p0731b09(01)║無差別相。阿難所聞佛法，得念總持，
T08n0232_p0731b10(04)║辯才智慧於聲聞中雖為最勝，猶住量數，則有限礙。
T08n0232_p0731b11(01)║若得一行三昧，諸經法門，一一分別，皆悉了知，
T08n0232_p0731b12(00)║決定無礙。晝夜常說，智慧辯才終不斷絕。
T08n0232_p0731b13(01)║若比阿難多聞辯才，百千等分不及其一。

